
Ne Besojmë në Lirinë e Fesë dhe të Ndërgjegjes
Përgjigju për pyetjet vijuese.

•	 Kur ke diskutuar për fenë ose bindjet shpirtërore me dikë, bindjet e të cilit janë ndryshe nga të tuat?

•	 Si reagoi personi ndaj bindjeve të tua? Si reagove ti ndaj bindjeve të tij ose të saj?

Merre parasysh skenarin vijues.

Lisi është pjesë e skuadrës së futbollit në shkollën e tij. Një nga anëtarët e skuadrës, Zani, ka një ritual fetar 
personal që e bën përpara çdo ndeshjeje. Zani është i vetmi person me atë fe në skuadër. Anëtarët e tjerë të 
skuadrës kanë vënë re atë që bën Zani dhe kanë filluar ta ngacmojnë prej kësaj. Lisi e di se feja e Zanit shihet 
nganjëherë negativisht nga njerëzit në komunitetin e tyre.

Studioji materialet vijuese, duke menduar se si ato mund të gjejnë zbatim për situatën e Lisit dhe për 
ndërveprimet e tua me ata që kanë besim të ndryshëm nga i yti.

Alma 30:7–9

Nenet e Besimit 1:11

Profeti Jozef Smith (1805–1844) dha mësim:

“Nëse është treguar se unë kam qenë i gatshëm të vdes për një ‘mormon’, nuk trembem të deklaroj 
përpara Qiellit se jam po aq i gatshëm që të vdes në mbrojtje të të drejtave të një presbiteriani, bap-
tisti, ose një njeriu të mirë të cilësdo feje tjetër; sepse i njëjti parim që do të nëpërkëmbte të drejtat e 
shenjtorëve të ditëve të mëvonshme do të nëpërkëmbte të drejtat e . . . çfarëdo feje tjetër, që mund 
të jetë e panjohur dhe tepër e dobët për të mbrojtur veten.

Është dashuria për lirinë që e frymëzon shpirtin tim – liria civile dhe fetare për të gjithë racën 
njerëzore.” (Mësimet e Presidentëve të Kishës: Jozef Smith [2009], f. 368)

•	 Çfarë mund t’i tregosh Lisit që mund ta ndihmojë atë të reagojë ndaj situatës ku ndodhet?

•	 Çfarë mësove rreth mënyrës se si Ati Qiellor dhe Jezu Krishti do të donte që t’i trajtoje ata që kanë besim të 
ndryshëm nga ti?

